
Noreg ov dýrt 
til víkingar
Tann kendi filmleik­
stjórin Morgan 
O'Sullivan, sum hevur 
gjørt eitt nú »The Tufors« 
og »Camelot«,  er í ferð 
við at sera eina røð um 
víkingarnar, og sum vit 
fáa høvið at síggja eina 
ferð næsta ár. 

Leikstjórin ætlaði 
sær at taka ein part av 
røðini upp inn á teimum 
norsku firðunum, men 
hesari ætlanini hevur 
hann slept, tí tað er ov 
dýrt í Noregi, sigur hann. 
Harafturat er hann sera 
vónsvikin av, at tann 
norski filmsstovnurin 

sýtti fyri at lata verk­
ætlanini fíggjarligan 
stuðul. 

Tí hevur Morgan 
O'Sullivan gjørt av 
at taka røðina »The 
Vikings« upp í Írlandi. 
Noreg verður tó partur 
av røðini, tí nútímans 
tøkni ger tað møguligt at 
klippa teir norsku firðir­
nar inn í myndirnar.

Lítil íløguhugur 
Áhugin millum útlend­
ingar at gera íløgur í Dan­
mark er minkaður nógv 
tað seinasta árið. Tað 
vísa tøl hjá Tjóðbank­
anum. Bankin sigur, at í 
2011 gjørdu útlendingar 
íløgur í Danmark fyri 83 
milliardir krónur, men at 
hugurin minkaði í triðja 
og fjórða ársfjórðingi. Í 
fyrsta ársfjórðingi í ár 
var uppaftur verri, tí 
tá tóku teir útlendsku 
eigararnir 10 milliardir 
krónur av landinum, 
sigur Tjóðbankin. 

Serfrøðingar siga við 
Økonomisk Ugebrev, at 

ov stórur kostnaður og 
ov vánaligt kappingarføri 
gera, at teir útlendsku 
íleggjararnir hava minni 
hug at gera íløgur í Dan­
mark nú enn fyrr. Teir 
leggja afturat, at fleiri 
ár við lítlum búskapar­
vøkstri gera, at Danmark 
verður mett sum eitt 
land við lítlum vakstrar­
møguleikum.

Demokratarnir 
nummar fýra
Hevði val verið til 
svenska Ríkisdagin í dag, 
hevði hann høgrasinn­
aði flokkurin Sverige­
demokraterna fingið so 
mikið stóra framgongd, 
at hann hevði verið tann 
fjórðstørsti av teimum 
svensku flokkunum. 

Ein meiningakanning, 
sum Sifo hevur gjørt, 
gevur Sverigedemokrat­
erna 6,6 prosent av at­
kvøðunum, og tað er 
1,9 prosentstig meiri 
enn í einari tilsvarandi 
kanning í apríl. Val­

serfrøðingurin Toivo 
Sjörén sigur við Svenska 
Dagbladet, at upp undir 
seinasta ríkisdagsval 
var spurningurin um 
innflytararnar høvduð­
evnið hjá Sverigedemo­
kraterna. Men síðani 
hevur flokkurin lagt seg 
eftit at viðgera onnur 
øki eisini, og tað ger, at 
hann fær fleiri veljarar. 

Sifo-kanningin vísir, 
at tann reyð-grøna and­
støðan er nú 10,1 pro­
sentstig framman fyri 
stjórnarsamgonguna.

Hesum greiddi ráðharrin frá 
í einari sending í íslendska 
ríkisútvarpinum um viku­
skiftið. Hann segði, at hann 
var á fundi við IMF í sam­
bandi við málið um Icesave, 
tá hann fekk spurningin um 
at fara til Grikkalands. Hann 
tók ikki av. 

Sambært ríkisútvarpinum 

skuldi Steingrímur virka sum 
eitt slag av ovasta embætis­
manni grunsins í Grikka­
landi, nú landið hevði fingið 
stóra fíggjarliga hjálp úr 
grunninum og ES. 

Hetta er ikki fyrstu ferð, 
at Steingrímur J. Sigfússon 
hevur vakt ans í Altjóða 
G j a l d o y r a g r u n n i n u m . 

Morgunblaðið endurgevur 
sendimann hjá IMF fyri at 
hava sagt, at tað var ikki 
minst Steingrími J. Sigfússyni 
fyri at takka, at grunnurin 
gekk við til at lata Íslandi 
hjálp, hóast spurningurin 
um Icesave ikki var loystur. 
Tað hevði annars verið ein 
treyt frá grunninum.

Íslendski búskapar­
ráðharrin kundi 
endað í Grikkalandi 
Tá íslendski búskapar- og handilsmálaráðharrin, Steingrímur J. Sigfússon, 
var í Washington á fundi við Altjóða Gjaldoyragrunnin, varð hann biðin 
um at fara til Grikkalands at umboða grunnin har í eitt hálvt ár

Nýskipanir skulu fyri­
reika Grønland til 21. øld
Tey næstu árini fara teir politisku myndugleikarnir í Grønlandi 
at fremja fleiri nýskipanir á ymsum økjum. Málið er at 
fyrireika samfelagið til altjóða pallin og framtíðina

Gongst, sum landsstýris­
samgongan ætlar, skulu 
grønlendingar fyrireika seg 
til nýskipanir á pensjóns­
økinum, íbúðarøkinum og 
skattaøkinum. 

Í fyrsta umfari fer lands­
stýrið at hyggja at skatta­
skipanini. Maliina Abelsen, 
landsstýrismaður í fíggjar­
málum, sigur við KNR, at 
málið er at lækka skattin á 
arbeiðsinntøkum eitt pro­
sent. 

– Tað skal loysa seg hjá 
fólki at fara til arbeiðis heldur 
enn at fáa almannaveitingar, 
og sum er loysir tað seg tí­
verri ikki. Við at lækka 
skattin á arbeiðsinntøkum 
gera vit tað meiri áhugavert 
hjá fólki at fara til arbeiðis, 
sigur Maliina Abelsen. Hon 
vísir á, at Grønland hevur 
flatan skattabygnað, og tí fer 
ein lætti í inntøkuskattinum 
at raka sosialt skeivt, men at 
tað skal rættast, so skatta­

nýskipanin verður sosialt 
rættvís. 

– Her kunnu rentufrá­
dráttur, skattur av kapital­
vinningi og teir góðu av­
skrivingarmøguleikarnir 
hjá vinnulívinum hjálpa við 
til at tryggja rættvísið, sigur 
Maliine Abelsen við kring­
varpið í Nuuk. Hon sigur, at 
samgongan fer at leggja seg 
eftir at fáa breiða undirtøku 
fyri nýskipanunum og at 
kunna borgararnar um tær 
broytingar, sum koma at 
ávirka teirra gerandisdag. 

Maliine Abelsen sigur, 
at samanumtikið skulu 
politikararnir finna eina 
milliard krónur um árið hetta 
til 2040 fyri at fáa endarnar 
at røkka saman, og ætlanin 
er ikki at brúka pengar frá 
einari møguligari oljuvinnu. 
Teir skulu í tilfeingisgrunnin, 
og tann avgerðin verður ikki 
broytt, sigur hon.

